
3. ikasgaia: ADMINISTRAZIOAREN LEGEZKOTASUN PRINTZIPIOA
a) Administrazioak legezkotasunarekiko duen lotura positiboa.
b) Ahalmenaren kontzeptua. (boterea) 
c) Ahalmen arautua eta ahalmen diskrezionala.
d) Zehaztugabeko kontzeptu juridikoak
e) Diskrezionalitatearen kontrola:
a. elementu arautuak
b. botere-desbideratzea
c. egitate determinatzaileak	
d. Zuzenbidearen printzipio orokorrak. 
*Lotura positiboa: administrazioak soilik egin dezake legeak diona eta noraino egin behar duen.
*Lotura negatiboa: legeak esaten ez duen guztia askatasunez egin dezake, baina legea errespetatuz.
1. ADMINISTRAZIOAK LEGEZKOTASUNAREKIKO DUEN LOTURA POSITIBOA
Legezkotasun printzipio: Administrazioa, lege eta zuzenbidearen menpe dago (103.1)
- Legea zentzu formalean: legebiltzarrak sortutako araua. Legeak diona soilik egin dezake.
- Zuzenbidea: nazioarteko zuzenbidea, Europar Batasunekoa, erregelamenduak, zuzenbidearen printzipio orokorrak…
· Lotura positiboa eta lotura negatiboa

· lotura negatiboaren doktrina: administrazioarentzat,  legea kanpoko muga bezala eratzen zen. Legean argi eta garbi debekaturik ez dagoena, baimenduta ulertzen da.
· Kelsenen eskutik, lotura positiboaren printzipioa jaso zen: Administrazioak jarduera bati ekiteko, aurretiazko araua behar du, hura ahalbidetzen duena. Legean argi baimenduta ez dagoena, debekatuta egongo da.
· LPAC 63.1 administrazio-egintzen edukia ordenamendu juridikoak ezartzen duenarekin bat etorri behar du 
· Ze nolako lotura aurreikusten du Espainiako konstituzioak?
· Legeari erreserbatzen zaizkio materia garrantzitsuenak: legearekiko lotura positiboa. Hau da, administrazioak ezin du gure oinarrizko eskubideak ukitu edo bertan sartu, lege batean ez badago aurreikusita edo ez badio horretarako aukerarik ematen legegileak. 
· Beste eremu guzietan (normalean antolakuntzan), lotura negatiboa: Administrazioak, ekimen eta jarduera ezberdinak gauzatzeko aukera izango du, nahiz eta horiek ez egon aurreikusita lege batean; baina beti ere, interes orokorra duela xede, eta legea eta zuzenbidea errespetatuz. (eskumen-eremua, zuzenbidearen printzipioak, aurrekontuak)
· Ikusi LBRL 25.1 art eta LPAC 4. art. 
2. AHALAREN KONTZEPTUA

· Ahala (Administrazioak duen boterea eta partikularrek ez dutena, pribilegio modukoa): Legezkotasunak administrazioari emandako botereari deitzen diogu ahala
· Administrazioak, aurretik legeak xede batekin emandako, mugaturiko eta eraturiko boterea egikaritzen du 
· Santi Romanok sortu zuen ahalaren  kontzeptua. Ahala eta eskubide subjektiboen arteko bereizketa egin zuen
· Eskubide subjektiboak ≠ obligazioak: erlazio juridiko zehatz batengandik sortzen dira, objektu zehatz bat eta pretentsio zehatz bat dute (kontratatzailea).
· Ahalak aldiz, ez dira erlazio juridiko batean eratzen; zuzenean ordenamendutik datoz; izaera orokorra dute eta ez singularra. Hau da legeak aurreikusten ditu botere horiek.

· Administrazio-ahalaren ezaugarriak:
· Ahala gauzatzeko, aldez aurretik arau bat egon behar du, ahala eratu eta zehazten duena. 
· Ahalak besterendu ezinak eta ukaezinak dira, zuzenbide objektiboak sortu baititu. Ahala egikaritu daiteke edo ez, baina ezin izango da beste baten esku utzi.
·  Ahala iraungiezina da. Titularrak ezingo du ahala aldatu; Legeak bakarrik aldatu edo iraungi dezake ahala.  
· Ahala beti mugatua izango da bere edukian eta norainokoan, xede bati lotuta baitago. Ez dago botere absolutu bat, mugatuta daude, legeak mugatuta.
· Funtzio-ahalak dira, interes publikoaren onuran ematen dira, eta interes publikoak galdatzen duenean bakarrik erabil daitezke.
· Ahalak helburu zehatzei lotuta daude, eta administrazioak ahalak gauzatzerakoan beste helburu ezberdin batzuk jarraitzen baditu,xede-desbideratzearen (desviación de poder) aurrean egongo ginateke. Desviación de poder: administrazioak ahal bat gauzatzea legeak ezarritako xedea alde batera utziz.
· Administrazioak ez badu gauzatzen dagokion  ahala, eta interes publikoak hura egikaritzea galdatzen badu, erantzukizuna eska diezaiokegu Administrazioari (106 ). Administrazioak ez badu babesten ondasun bat eta horregatik kaltea sortzen bazaigu, erantzukizuna eskatu ahal diogu administrazioari.
· Administrazioak jarduera bati hasiera eman nahi badio eta ez badu ahalik, legezkotasunaren aldaketa sustatu beharko du ahala lortu ahal izateko. Erregelamendua erabiliz ere sustatu daiteke. Ahala argia eta zehatza izan behar du.
3. ARAUTURIKO AHALAK ETA IRIZPIDEZKO AHALAK
· Legeak ahalak definitzerakoan bi aukera ditu: 
-Zehaztu, agortu arte, ahalak egikaritzeko bete behar diren baldintzak: arautua (zigor-ahala)
-zenbait baldintza zehaztu ahalmen hori erabili ahal izateko, baina administrazioaren esku utzi beste batzuk erabakitzea: irizpidezkoa (hirigintza-plana)
· Irizpidezkoan, administrazioak  ahalaren egikaritzan funtzio osagarri bat beteko du. Legeak aurreikusi du irizpidezko ahala,  irizpidezko izaera horrekin; nahiago izan du Administrazio berak kontu horretaz bere hausnarketa (egokitasun, ekonomia..irizpideekin) eginez, erabaki dezala. 
· Irizpidezko ahala
· LJCAren Zioen adierazpenak dioen bezala, irizpidezko ahala  sortzen da: ordenamendu juridikoak organo eskudunari aukera ematen dionean   erabakitzeko egoera baten aurrean zein den “interes publikoa”. Araua baino lehen agertzen da. Legeak esaten dionean administrazioari berak erabakitzea zer den interes publikoa politika bakoitzean. Zioen adierazpenak --> exposición de motivos: legearen explikazioa da. Honen helburua legea explikatzea da eta legearen motibazioak zeintzuk diren azaltzea.
· Administrazioak egiten duen judizio subjektiboa partziala izango da, ez osoa; eskumen guziak mugatuak izan behar baitute. Ahalmen horiek ez direla absolutuak alegia, baizik eta mugatuak.
· Legeak definitu behar ditu zenbait elementu; lau dira gutxienez, legeak arauturiko elementuak irizpidezko ahal guztietan: a)  ahalaren existentzi bera b)  bere norainokoa c)  bera egikaritzeko eskumena. d ) Helburua. Ahalak suposatzen duen boterea, helburu zehatz bat lortzeko izan behar du, interes publikoko helburu bat lortzeko. Helburua betetzen ez denean, xede desbideratzea gertatuko da.
· Hauez gain egon daitezke ahalean beste elementu arautu batzuk: denbora edo  ahala hori gauzatzeko aukera,  forma, etab... 
4. ZEHAZTUGABEKO KONTZEPTU JURIDIKOAK
Adibidez: interes publikoa, ongizate juridikoa, interes soziala, interes orokorra, onura publikoa...
· Doktrina alemana izan da bi kontzeptu hauek ezberdindu dituena. Errealitatea kontutan hartuz, legeak erabilitako kontzeptuak izan daitezke zehaztuak edo zehaztugabeak.
· Zehaztuak: errealitatearen eremua zehatz eta argi mugatzen dute; ad. Adinez nagusia
· Zehaztugabeak: legeak ez du zehazten kontzeptu horien muga, hauek ez baitute ametitzen zenbatekotzerik edo zehaztapen zorrotzik; ad ezintasun iraunkorra 
· Kontzeptu hauek zehaztugabeak dira bere formulazioan, baina aplikatzerakoan zehaztu egingo dira.

· Irizpidezko ahalaren eta kontzeptu juridiko zehaztugabeen arteko ezberdintasuna: (ahal diskrezionala)
· Irizpidezko ahaletan: administrazioari uzten zaio soluzio justu askoren artean aukeratzea, edo aukera ezberdinen artean erabakitzea.
· Kontzeptu juridiko zehaztugabeetan:  soluzioa bakarra dago.
· Irizpidezko ahaletan, administrazioak askatasun osoa du aukera justu ezberdinen artean aukeratzeko.
· Kontzeptu juridiko zehaztugabeen aplikazioak fiskalizatuak edo kontrolatuak izan daitezke; epaileek, administrazioak emandako soluzioa, soluzio justu bakarra den ala ez kontrolatuko dute 
· irizpidezko ahaletan, epaileak ezin du fiskalizatu hartutako erabakia egokiena den ala ez. Administrazioak igorpen legalaren mugak errespetatu baditu, hartutako erabakia bidezkoa izango da. 
5. IRIZPIDEZKO AHALAREN KONTROLA: ARAUTURIKO ELEMENTUAK; XEDE-DESBIDERATZEA; EGITATE ERABAKIGARRIAK; ZUZENBIDEAREN PRINTZIPIO OROKORRAK.
· Arauturiko elementuak : irizpidezko egintza guztietan arauturiko elementuak daude. Irizpidezko ahalak egikaritzerakoan arauturiko elementu horiek errespetatu behar dira, xedea barne (EK106 art) 
· Xedearen kontrolak eramaten gaitu xede-desbideratzearen kontzeptura
· Xede-desbideratzea: administrazioa bere jarduerarekin legeak ezarritako xedeetatik aldentzen denean gertatzen da; xede-desbideratzearen ondorioa: egintza edo erabakia deuseztagarria izango da
· Xede-desbideratzea gertatzeko ez da ezinbestekoa xede pribatu bat jarraitzea; nahikoa da, xede hori, nahiz publikoa izan, arauak ezarritakoaren ezberdina izatea
· Frogaren zailtasuna 
· Egitate erabakigarriak
· Irizpidezko ahalmen oro, egitatezko errealitate batean oinarritzen da. Errealitate hori izango da  aplikatzen den arauaren oinarri faktikoa.
· Errealitatea bakarra da beti; errealitate berak ezin du izan eta ez izan aldi berean. Errealitatea era batean azalduko da; Administrazioak ezin du erabaki egitate bat eman den ala ez, edo nola gertatu den 
· Egitate erabakigarrien teknika erabiliz, epaile eta auzitegiek kontrolatuko dute benetan eman diren aplikatzen den arauan ezarritako egitate-baldintzak 
· Ad. lurzoru bat hiritar bezala sailkatzea.
· Zuzenbidearen printzipio orokorrak:
· Printzipio orokorrak ordenamendu juridikoa informatzen dute. Administrazioaren funtzionamenduan irizpide bezala jokatzen dute, eta  kontuan hartu behar dira irizpidezko ahalak  kontrolatzerakoan 
· Irizpidezko ahalen kontrola egiterakoan, epaileak ezin du administrazioaren irizpidea ordezkatu. Epaile eta auzitegiek printzipio orokor bat adierazten duen esplikazio objektibo bat bilatu behar dute, irizpidezko ahal baten egikaritza  kontrolatzerakoan 
· Printzipio orokor konstituzional nagusi bat aplikatzen da:  arbitrariotasunaren debeku-printzipioa
· Irizpidezko ahala ez da arbitrariotasuna. Irizpidezko erabakia arrazoitua den erabaki bat da; aldiz, erabaki arbitrarioak ez darama motibazio nahiko bat. 










